      Ұлыстың ұлы күні Наурыз

   22-ші Наурызда күн мен түн теңеледі. Табиғатта осындай жағдай 
бір күн болады. Мұсылмандарға Наурыз Жаңа жыл болып келеді. 
Наурызға адамдар көп дайындалады. Үйдің алдын, көшелерді жинайды. 
Мектептін алдына оқушылар ағаштар отырғызады.

   Наурыз мейрамында әндер шырқалады.ұлдар ат жарысына қатысады, 
қыздар бауырсақ, тәтті нан пісіріп, дастархан жаяды. Наурыз көже пісіреді. 
Адамдар бір-біріне наурыз көжеден дәм татқызады.. Наурызда адамдар бір
-бірін кешіреді. Көктемде табиғатта бірінші, басты күн «Наурыз».                                                                                                                                                                                                                      Айдана ҮСЕНОВА

4 «Д» сынып оқушысы

Менің  анам

       Ана - әр адамның жүрегіне жылы, қасиетті сөз. Өйткені, ана ғой түн ұйқысын төртке бөліп, кірпігін қақпай бізді тербеткен. Сондықтан әр адам анасын сүю және қадірлеу керек. Өкінішке орай, кейбір қыздар бойжеткенде  ананың қамқорлығын ұмытып қалады, жалқау не жаман адам болады. Әрине, ана баласының кемшіліктерін көріп, уайымдайды.

   Біз ешқашан анамызды ренжітпеуге тырысуымыз керек. Мен анамды қатты сүйемін және қадірлеймін. Анам көңілді, шыдамды, ақылды, өте жақсы адам. Маған әрбір сөзін ақылмен  айтып, болашақта жақсы адам болуға тәрбиелейді.Мен де осындай анам бар екеніне өте ризамын. Әрқашанда өз анамды өзгелерге үлгі тұтамын.

Ағайша БЕРДАЛИЕВА,

5 «А» сынып оқушысы
Бала- бақшада
    Мен  5 «А» сыныбында оқимын. Біз «Қазақ тілі» пәнінде мұғалім бізге: «тек бір ғана әріптерден құрлатын сөздерден мәтін құраңдар және болған соң метаграмма құрыңдар» деп тапсырма берді. Сонда мен «Б» әріпінен басталатын сөздерді байланыстырып мынадай  мәтін құрадым.

    Бала-бақшада балалар бар. Бауырым «бесінші» бала бақшаға барады. Бала-бақшаға Ботагөз, Болат, Бейбарыс, Бейбатима, Бану, Бексұлтан, Бейбіт, Баян, Берік, Бибігүл, Балқожа, Батырбек барады. Бауырым бұл балаларды біледі. Бұл балалармен бірге білгенімен бөліседі.

    Осыны әрі қарай мүмкін сіздер жалғастырып көрерсіздер.

  Метаграмма «К»

Егер К - ден бастасаң, 
Жарық шашар сәулесі

«К» - орнына «Т» қойсаң,

Ұйқы кісі әуресі

 ( күн, түн)

Егер Т-дан бастасаң,

Ойнақтап қыр асады.

 «Т» -ны алып тастасаң, 

Түнде жарқ шашады..

( тай, ай)

 Нұргүл   МАМЖАНОВА,                                                                                                                                                            

 5 «А» сынып оқушысы
Қош келдің, Әз Наурыз!

      Көптен күткен Наурыз мерекесі біздің өңірге де келіп жетті. Түркі тілдес халықтардың төл мерекесі Жаңа жылды біздің бастауыш буын өз деңгейінде дүбірлетіп тойлап өтті. Дәстүр бойынша әр сынып қазақтың белгілі ақын-жазушылары, хас батырлары, күйшілерінінің атындағы ауыл болып бөлінді. Ауылдар аттарына сай безендіріліп, қабырға газетін шығарды. Альбомдар жасап, халық әндерін орындады. Біздің сынып атақты күйші апамыз Дина Нұрпейісова атындағы ауыл болып белгіленді.  Күйшіге арналған альбомды Қасым таныстырды. Наргиз Дина апамыздың өмірдерегін, Дария мен Гүлдана «Бұлбұл», «Қара қасқа ат» күйлерінің шығу тарихынан сыр шертсе, Ажар күйші туралы ой-толғамын жеткізді. Домбырашы қыздар: Гауһар, Аида. Мадина, Асель, Ажарлар халық әні «Қалаулымды» нақышына келтіріп орындады.

      Наурыз мерекесінің жақсы, көңілді өтуіне ата-аналарымыз да атсалысты. Гауһардың атасы Құмар ата бізді бейне камераға түсірді. Ажмұратова Әлия, Азиева Тәттігүл, Касымова Алтынгүл, Сәрсембаева мира, Каримова Сандуғаш аналарымыз дастархан жасап, наурыз көже, қымыз, шұжық, құрт, қоспа сияқты тағамдарды оқушыларға, келген қонақтарға ұсынды. Мереке өте көңілді өтті. Әсіресе біз күйші Дина апамыз туралы көп мағлұмат алдық. Елордамыз Астана қаласында «Дәстүрлі қазақтың 1000 күйі» антологиясының тұсаукесері өткені туралы жаңалықты естіп қуанып қалдық. Бұл антологияда қазақтың атақты  күйшілерінің күйлері енген екен. Осылай мерекемен бірге ұлтымызыдың ұлық өнері күй келесі ұрпаққа жоғалмай жететініне күә болдық.

Ажар АМАНЖОЛОВА,

4 «а» сынып оқушысы.
Наурыз келді далама
Наурыз келді тамаша,
Ән айтамыз балаша.

Күн мен түн теңелді,

Шаттық нұр үйге енді.

Би билеп ортада,

Қыздарың бұралған.

Ұлттық сайыста,

Жігіттер сыналған

Мәз болып бәріміз,

Шырқалды әніміз.

Дастархан толып тұр

Келіңіз бәріңіз.

Құт болсын мерекең, 
Жадырап жаныңыз.

Болат Гүлдана,

4 «а» сынып оқушысы
Табиғат өз үйім.

       Қазақстанның табиғаты әсем және көркем. Бізді тірі өлі табиғат қоршап тұр.
 Өлі табиғат: су, ауа, тас, бұлт. Бірақ оларда адамға пайда келтіреді.Үй мен дала
ның ауасы таза болуы керек. Ол үшін ағаш, гүл, өсімдіктер отырғызу керек. 
Заводтан шыққан түтін, зиянды қоспалар, машинаның газы табиғатқа 
зиян келтіреді. Өзен, ауаны тазартып отыруы керек. Кесілген ағаштың 
орнына жаңа ағаш отырғызу керек. «Бетбақдала» деген аңызда бір хан  
жусанға ашуланып, жұла бастағанда көптеген апаттарға ұшырайды. Хан
ның ақымақ әрекеті өзіне көптеген зиян тигізеді. Завод, фабрикадан шыққан 
түтіндер мен қоқыстардан жануарлар мен өсімдіктердің кейбір түрлері 
қырылып қалуы мүмкін. Сондықтан да табиғатты қорғауымыз керек.

  Темірлан БАЗАРЖАНОВ,

  3 «Г» сынып оқушысы
Келді наурыз қалама

        Көктемнің  алғашқы айымен бірге келетін Наурыз мерекесі 1926 жылы соңғы рет тойланған екен. Көп жылдар бойы ұмытылып кеткен мерекеміз 1988 жылдан бастап қайтарылып, дүбірлі мерекенің бірі ретінде тойланатын болды. Енді міне, Қазақстан Республикасы президенті Н.Ә.Назарбаевтың  жарлығымен Наурыз мерекесі Бүкілхалықтық мереке ретінде үш күн   қатарынан тойланатын болып отыр.                                                                                    

          Біздің мектепте де бұл мереке үш күн қатарынан тойланды. Біздің сынып «Құрманғазы» атындағы ауыл болды. Өз сыныбымызды  ұлағатты сөздер, қабырға газеттерімен безендіріліп, ұлттық тағамдарға бай дастархан ата-аналарымыз көмегімен жазылды. Оқушылар әділқаза алқасы келгенде ауыл атын қорғап, наурыз туралы өлең-жырларын айтты, халық әндерін орындадық. Жеті түрлі тағамнан «Наурыз» көже дайындалды. Әртүрлі ойындар ойнадық. Біз үшін Әз Наурыздан артық мереке жоқ. Ұлы мереке тек бақыт пен береке әкелсін.

Асем КАБЫКЕЕВА, Лаура БОЛАТОВА,

4 «б» сынып оқушылары  
       Өмірді қадір тұтуымыз керек                                       

     «Ең  бірінші дүниеге Адам ата келген болатын. Адамды жаратқан құдай, оны басқаша айту мүмкін емес.Содан соң оның қабырғасынан ұйықтап жатқан кезінде Хауа ананы жаратып, солардан бүгінгі ұрпақ тараған» деп жазады кітапта. Біз дүниеге келмеген болсақ, жарық дүниені көрмес едік. Өмірге келіп аяулы анамызды көріп, өмірдің ақ жолымен жаңа өмір бастап, құдайдың қалауымен жүреміз.Небір қиын кезеңдерде адам қиын жағдайға ұшыраса, құдай  оны аман сақтап өміріне ақ жол ашып береді. Адам қиындық жолында тұрса, құдайға сиынады өйткені  бәрі құдайдың қолында. Адам өмірін еш қатесіз жүріп келсе, құдай ол адамның  өмір жасын ұзақ етеді. Өмірді қадір тұтуымыз керек. Өмір құдайдан қалған асыл да қасиетті мұра. Өмірді дұрыс жолмен жүріп, қалған уақытты зая келтірмей басқа да адамдарға  көмек білдіріп, өмір сыйлаған аналарымызға рахметімізді айтып, ризашылығымызды  білдіруіміз керек. Әр адамның жүрегі таза болса, өмірі де ешқандай қиындықсыз өтеді.

    Аида  БАҚТИЯР,

    5 «А» сынып оқушысы






